Росулуллоҳнинг тўшаклари ҳақида келган ҳадислар боби.

بسم الله الرحمن الرحيم
الحمد لله رب العالمين ولا عدوان إلا على الظالمين والصلاة والسلام على سيدنا محمد سيد المرسلين وإمام المتقين وعلى آله وصحبه أجمعين
Бу “шамоили муҳаммадия”дан йигирма олтинчи дарсимиз бўлиб, бунда битта бобни ўқиб ўрганамиз. Иншааллоҳ.

 ( 46 ) باب ما جاء في فراش رسول الله وفيه حديثان
Росулуллоҳ саллаллоҳу алайҳи васалламнинг тўшаклари ҳақидаги боб, бу бобда иккита ҳадис ривоят қилинган.
 328 - حدثنا علي بن حجر أنا علي بن مسهر عن هشام بن عروة عن ابيه عن عائشة رضي الله عنها قالت إنما كان فراش رسول الله الذي ينام عليه من أدم حشوه ليف
Оиша розияллоҳу анҳодан ривоят қилинади, у зот айтадиларки:  Пайғамбар алайҳиссаломнинг ухлаш учун ишлатадиган тўшакларининг ичи ҳурмо дарахтининг пўстлоғидан тўлдирилган эди. –яъни дарахтнинг толасимон пўстлоғи –дан тўлдирилган эди.
 329 - حدثنا أبو الخطاب زياد بن يحيى البصري ثنا عبد الله بن ميمون أنا جعفر بن محمد عن أبيه قال سئلت عائشة ما كان فراش رسول الله في بيتك قالت من أدم حشوه من ليف وسئلت حفصة ما كان فراش رسول الله في بيتك قالت مسحا نثنيه ثنيتين فينام عليه فلما كان ذات ليلة قلت لو ثنيته أربع ثنيات لكان أوطأ له فثنيناه له بأربع ثنيات فلم أصبح قال ما فرشتموا لي الليلة قالت قلنا هو فراشك إلا أنا ثنيناه بأربع ثنيات قلنا هو أوطأ لك قال ردوه لحالته الأولى فإنه منعتني وطاءته صلاتي الليلة 
Жаъфар ибн Муҳаммад оталаридан ривоят қиладилар, оталари айтадиларки: Бир киши Оиша онамиздан Росулуллоҳ саллаллоҳу алайҳи васалламнинг уйларидаги тўшаклари ҳақида сўради. У зот айтдиларки: Тўшаклари теридан бўлиб, ичига ҳурмо дарахтининг –толасимон- пўстлоғи тўлдирилган эди. Кейин эса Ҳафса розияллоҳу анҳога ҳам шу саволни берди. У зот айтдиларки: Жундан тўқиб таёрланган кигиз эди. Уни икки букиб ётардилар. Бир кеча бу кигизни тўрт букиб берсам, ором олиб ухласалар керак, -дедим-да, уни шундай қилдим. Эрталаб туриб, у зот айтдиларки: Бу кеча менга нимани тўшаб бердинглар? Биз ўша сиз ҳар доим ётадиган тўшакни, фақат бу гал уни иккига эмас,тўртга букладик -дедик. Шунда у зот буни аввалги ҳолатига қайтариб қўйинглар! Чунки унинг мулойимлиги мени тунги намозимдан қолдирди.-дедилар.

Изоҳ: Бу охирги икки ҳадисдан олинадиган сабоқлар ҳақида сўзлашни ҳожати йўқ!- деб ўйлайман. Чунки кўрга ҳассадек маълум бўлиб турибди. Бизлар манашундай тасаввуримизга сиғдира олмайдиган тўшакларда башариятнинг энг афзали ором олиб ухлаб қолиб, бу мени тунги –нафл- намоздан қолдирди , уни ўз ҳолатига қайтариб қўйинглар!- дер эканлар . Ҳар ким ўзига ўзи хулоса чиқариб олсин! 

Дарсимиз сўнгида Оллоҳ таолодан қилиб ўтган камчилик-нуқсонларимизни афв этишини ва бизларни насибалари манашу дунёда берилиб, охиратда улушсиз қолган кимсалардан қилмаслигини ёлбориб сўраймиз.

وآخر دعوانا أن الحمد لله رب العالمين..
~ 4 ~

